
In semester franzos per 'Europa

Survegn ['uniun en crisa in schlantsch nov?

DA GUIU SOBIELA-CAANITZ

H Mintga Bumaun e mintga chalanda
fanadur survegn I'Uniun europeica
(UE) ina presidenza nova, numnada-
main la pussanza executiva dal pajais
commember en roda. Quest dat pia sia
atgna tempra a I'activitad guvernativa
durant «ses» semester. En roda durant
I'emprim semester 2008 era la Slove-
nia, unida 1918-1991 cun la Serbia en
il medem stadi; quai ha stgaffi rela-
ziuns persunalas. Igl ¢ reussi a la presi-
denza slovena, malgra il naziunalissem
patologic da la classa politica serba, da
schluccar las relaziuns tranter lez pajais
balcanic e 'UE; ma ils criminals da guer-
ra presumtivs Radovan Karadzic e Ratko
Mladic én anc adina libers. Quai mussa
ils cunfins da lefficazia d’ina presidenza
en roda. Da fanadur a december 2008 sa
chatta 'UE sut il presidi da la Frantscha,
pajais fundatur che ha adina suni la
brunsina gronda a Bruxelles.

I na smirveglia tuttina betg ch’il pre-
sident nov, il nunstunclentaivel «Super
Sarko», vul profitar da ses resun en las
medias e da quel da sia consorta per pru-
var da trair 'UE or da sia crisa. Dus
puncts da ses plan pudessan schluccar la
situaziun, ma tschels empermettan pauc,
e Sarkozy na para betg abel da dar a'UE
quai chella basegna, numnadamain in
schlantsch nov. Ma nua per propi ¢n ils
problems?

Per ina pausa dal schlargiament

Dapi las diesch adesiuns da 2004 e las
duas da 2007 ¢ 'UE adina pli malade-
stra. Las commembras novas na s'empon
betg, anzi, trais han gia surpiglia 'euro
sco munaida, ed ina quarta, la Slovachia
(5,4 milliuns olmas) suonda da Bumaun
2009. Leuro, malgra tuttas criticas, ¢ in
dals gronds success da 'UE. Problems
vegnan plitost da commembras veglias.
Quellas che vulan stimular lur economia
ristgond l'inflaziun, sco la Frantscha, cri-
titgeschan la Banca centrala europeica
che metta pais sin il cumbat cunter I'in-

flaziun. Ils pajais fundaturs da l'ur vest
europeic, sco puspe la Frantscha, ma er
ils Pajais bass, na pon betg magunar ch'il
schlargiament da 'UE encunter l'ost ha
sminul lur pais sin il continent. Quai dat
conflicts novs ch'igl ¢ tant pli grev da
schliar che decisiuns da 'UE pretendan
I'unanimitad da las 27 commembras.
Cun il patg da Lisboa lev’ins pussibilitar
decisiuns da maioritad; ma il pievel ir-
landais ha vuscha cunter lez patg, il qual
pudess pia ir da 'aua giu. Per entant pa-
ri pia pli raschunaivel da renunziar a
mintga adesiun nova. Ils «nas» da Fran-
tscha, ils Pajais bass ed ussa I'Irlanda
mussan che blers Europeans na vulan na-
gin schlargiament da 'UE. Questa sa vi-
ver senza ils pajais dal Balcan vest, quels
ch’én situads tranter il Mar adriatic e las
tschinch commembras Grezia, Bulgaria,
Rumenia, Ungaria e Slovenia. Ils 27 sta-
dis da 'UE furman gia in vast intschess:
4125 km en lingia d’aria dal Cap Gata,
piz sid da Cipra, al Cap Wrath, piz nord-
vest da Scozia, e 3825 dal Chanal da Gi-
braltar al Lai Inari en la Lapponia fin-
landaisa. Limperi da Carl il grond
(t 814), «bab da 'Europa», era bler pli
pitschen. Qua vegn endament 'admoni-
ziun da fra Clau ( 1487) als Svizzers:
«Stendai betg la saiv memia lunsch!»
LUE ha problems pli urgents che 'agen
schlargiament.

Coordinar la politica d'immigraziun
Ina da las sfidas las pli grevas resulta da
Iimmigraziun illegala sur il Mar medi-
terran e I’Atlantic. Dieschmillis Africans
en tschertga da lavur ristgan lur vita
mintgonn sin bartgas malsegiras per
cuntanscher inslas da 'UE, saja quai las
Canarias, Lampedusa, Malta euv. Millis
da quels fugitivs chattan lur davos ruaus
en la mar. Tge far? Lltalia trametta ena-
vos a Libia blers da quels giasts nunenvi-
dads. La Spagna perencunter als maina il
pli savens sin il continent ed als lascha li-
bers; blers chattan lur ina lavur «naira»
dira e mal pajada, sco 'economia chasau-
na per femnas e l'agricultura per umens.

Quai cunvegn als patruns che basegnan
talas collavuraziuns, sco er a las fami-
glias restadas en I'Africa che survegnan
adina puspe daners da Spagna. Mintga-
tant legalisescha Madrid massas da quels
«sans papiers» che san lur ir ad auters pa-
jais da 'UE — 'emprim, per motivs geo-
grafics, en Frantscha. La n’¢n tals immi-
grads pauc scolads betg adina bain ve-
sids, perquai che Paris giavischa cunzunt
forzas da lavur qualifitgadas. Ins prova
lura da far squitsch sin ils pajais d’emi-
graziun en 'Africa dal vest per ch’i per-
svadian lur burgais da renunziar a quels
viadis usche privlus. Ma lezzas regenzas
san fitg bain che las spediziuns da daners
da lur emigrads gidan a meglierar las bi-
lantschas da pajaments. Ils pajais da'UE
duessan pia armonisar lur politicas d’im-
migraziun; quai ¢ ina prioritad absoluta
da Sarkozy per ses semester da presiden-
za europeica. I sa tracta cunzunt da per-
svader autras regenzas da 'UE da renun-
ziar a legalisaziuns massivas da «sans pa-
piers», perquai che talas stimuleschan
puspe giuvens Africans da ristgar il via-
di. Per sia prima fin d’emna sco presi-
dent, ha Sarkozy convoca a Cannes/Pro-
venza ils ministers da I'interiur per ela-
vurar ensemen in «Patg per migraziun ed
asil» chils chaus da stadis e regenzas
duessan lura ratifitgar en october. Il text
final constatescha che I'UE na possia
betg beneventar tut quellas persunas che
giavischan da star en ses intschess. Tgi
che stess illegalmain en in pajais da 'UE
dastgass vegnir legalisd mo tut tenor il
cas. Il text menziuna er il giavisch ch'im-
migrads emprendian il linguatg dal pa-
jais nua ch’i stattan. La realisaziun con-
sequenta da questas finamiras pudess gi-
dar a schliar ils conflicts che resultan da
Pimmigraziun en plis pajais europeics;
ma ella vegn strusch a metter fin a 'im-
migraziun economica illegala en 'UE.

Siemis e realitad

Bler fim e pauc brassa: Quai pon ins spi-
tgar dal grond siemi nostalgic ch’il pre-
sident franzos ha numna «Uniun medi-
terrana» en ses discurs da Maroc ils 24
d’october 2007 e che I'inscunter suprem
dals 13 da mars 2008 a Bruxelles ha re-
battegia «Uniun per il Mar mediterran»
(UPM). La chanceliera federala tudestga
Angela Merkel ha mess a lieu las fanta-
sias da Sarkozy, biadi d’in gidieu da Tes-
salonic ed ertavel da la tradiziun colo-
niala franzosa. Il vesprer arab pudess far
in stritg tras il quint dal president. Quest
favurisescha il Maroc, schebain che lez
occupa illegalmain la Sahara dal vest,
anteriura colonia spagnola, entant che
I’Algeria sustegna ils independentists da
lez pajais. Ord quella regiun ha Sarkozy
envida era la Mauretania, pajais ritg da
mineral da fier, arom ed autras resursas,
ma che n’ha nagut da far cun il Mar me-
diterran. President Baschar al Assad
(Damascus) ha gia accepta da far part da
I'UPM, ma quai pudess chaschunar il
«na» da tgi che na po betg magunar il
dictatur sirian. Quest appartegna a la
minoritad religiusa dals alauids, da cha-
sa en la Siria dal nordvest e che ha las
medemas ragischs spiritualas ck’ils ale-
vids da Tirchia. La Frantscha, cun reger
la Siria en ils onns ventg e trenta dal se-
cul passd, ha favurisa ils alauids encun-
ter la maioritad islamica ortodoxa; quai
ha stgaffi relaziuns persistentas. Tgi ac-
cepta finalmain la purschida da 'UE da
far part da 'UPM? Ils projects prevesids
pertutgan cunzunt ils transports, la
schubregiada dal Mar mediterran,
Penergia solara e la protecziun civila
cunter catastrofas. Sarkozy ha plinavant
empermess da sminuir las emissiuns da
CO:z e la dependenza da 'UE areguard
energia regenerabla. Quai vul el reali-
sar sviluppond ed exportond la tecnolo-
gia nucleara franzosa. Ses principal im-
plant atomic ¢ quel da La Hague/Nor-
mandia; il segund, numna Tricastin, & si-
tua a Bollene/Provenca. Ils 6 da fanadur

ler ha la Frantscha festiva il di naziunal.

2008, enturn las 11 da saira, ¢ ina gron-
da quantitad liquid radioactiv fugida da
Tricastin en las auas dal conturn. Ins ha
infurma las autoritads da controlla pir
pliras uras pli tard e la publicitad pir ils
7 suentermezdi. Quai conferma ch’ils
implants atomics n’¢n betg protegids
encunter pannas ¢ ch’ils responsabels
emprovan adina da zuppentar u almain
minimisar tals accidents. Uss én ins ve-
gni a savair ch’inspecturs da la surve-
glianza cunter radiaziuns hajan admoni
pliras giadas la firma che gestescha Tri-
castin, perquai ch’ella n’haja betg re-
spectd las normas davart la polluziun
chimica e radioactiva da l'aua. Ins ha
sutterrd rument radioactiv sper il cum-
plex senza las mesiras liantas da protec-
ziun. Tut quai na fa betg gist reclama per
I'industria nucleara franzosa.

Projects novs e clers
per nus e per auters

Ils pievels da Frantscha, dals Pajais bass
ed ussa dal'Irlanda republicana han detg
«na» ad in project da patg che mirava a
simplifitgar il funcziunament da 'UE.
Auters pievels vuschassan segir sume-
gliantamain sch’i vegnissan dumandads.
Tgi che na vul vesair quai e trair las con-
sequenzas na chapescha betg ils signals
vidala paraid. I na sa tracta tuttina betg
da snegar quai ch’® reussi a 'UE. In
schurnalist romand renuma resumescha
quels success: «La reconciliaziun dals
frars inimis d’ier, decennis da cre-
schientscha economica, 'euro sin il pre-
cint da vegnir la munaida da referenza
mundiala, la circulaziun libra da persu-
nas, lintegraziun da pajais pli baud
communists, (...) ils programs da stgo-
mi da students e professiunals, il meglie-

rament structural da stradas e viafiers
euv. Ma tut quai para ‘normal’ als Euro-
peans; i spetgan dapli ed insatge auter
(...). Dal scumbigl actual pudess resul-
tar 'avantatg ch’ils manaders midassan
linguatg [politic]. Ins dovra projects
novs, clers, energics, che sa drizzian a tut
la glieud. I vanza anc usche bleras lezias
ck’ins sto far ensemen! (...) Nus duain
stgaffir in tschert gust d’esser Europeans
en fatscha al model american, al russ u
al chinais»*. Jean-Claude Juncker, em-
prim minister da Luxemburg, s’ha gia
express sumegliantamain en la «Siid-
deutsche Zeitung» (Minca) dals 17 da
matg 2006: «CEuropa sa far listorgia
empe da vegnir muventada da listorgia
(...). Ella sto turnar tar sasezza, sa regur-
dar dals tratgs cuminaivels dapli che da
las differenzas.» Cuminaivlas én sfidas
che sa drizzan a l'entira Europa senza
resguardar las naziuns e lur cunfins. Ina
tala sfida ¢ la midada da clima; ella pre-
tenda mesiras curaschusas ed efficazias.
Questas dessan quai che 'otgavel Forum
europeic da Wachau a Géteweig/Austria
ha gist po-stula cun ses motto: «In
schlantsch nov per [I'Europa». Per
I'Europa, ma era per auters; da I'occur-
renza fascheva part era Michael Somare,
emprim minister da Papua Nova Gui-
nea, che ha descrit las consequenzas dra-
maticas dal svilup climatic en ses pajais
e l'urgenza da mesiras preventivas e da
profundas conversiuns areguard [agri-
cultura. Quai fa endament in vegl pro-
verbi giudaic: «Sche jau na sun per mai,
tgi ¢ per mai? E sche jau sun mo per mai,
tgi suna?»

* Jacques Pilet, LEurope ne trouve pas ses

mots. En: «<LHebdo», 19 da zercladur 2008,
Losanna, p. 54.

